
MINUTI

Il-Minuti tal-Laqgħa Nru. 93 li saret fis-16 ta’ Mejju 2016, ġew konfermati.  

REPORT BY THE AUDITOR GENERAL – PUBLIC ACCOUNTS 2014; MINISTRY FOR HEALTH


THE CHAIR (Onor. Tonio Fenech):  Insellmilkom.  Nibda billi nistieden fuq il-Mejda magħna lill-Awditur Ġenerali u lill-assistenti tiegħu kif ukoll lill-uffiċjali tal-Ministeru konċernat.

Is-Sur Charles Deguara, Awditur Ġenerali; is-Sur Noel Camilleri, Deputat Awditur Ġenerali; is-Sinj. Tanya Mercieca, Assistent Awditur Ġenerali; is-Sur Joseph Rapa, Segretarju Permanenti fil-Ministeru għas-Saħħa; is-Sur Edgar  Borg, Chief Finance and Administrative Officer fl-istess Ministeru; u s-Sur Alexander Magro, Direttur Ġenerali fl-Uffiċċju tal-Prim Ministru, ħadu posthom madwar il-Mejda.

THE CHAIR:  Kif rajna, fir-rapport li ġie ppreżentat mill-Awditur hemm numru ta’ aspetti li joħorġu dwar is-sitwazzjoni tal-mod kif jinħadmu l-pagi f’Mount Carmel Hospital (MCH).  Jidher li hemm numru ta’ issues li qed jiġu sollevati.  Kien hemm ukoll, sfortunatament, dik li tissejjaħ limitazzjoni fil-ħidma tal-Awditur b’mod partikolari fir-records tat-time-off-in-lieu (TOIL) li minħabba l-assenza tagħhom ma setgħux jagħmlu l-verifika mixtieqa u jidher li s-soluzzjoni finali ma kenitx li nstabu r-records – għalkemm irrid ngħid aħjar hekk milli kif kellna d-darba l-oħra – imma kienet li jiġi aċċettat dak li ddikjara kull impjegat bħala leave, li żgur mhijiex sitwazzjoni feliċi fiha nnifisha.  Xtaqt nistaqsi lill-management x’qed jiġri biex tiġi ndirizzata din is-sitwazzjoni.  

IS-SUR JOSEPH RAPA (Segretarju Permanenti fil-Ministeru għas-Saħħa):  Kif qal iċ-Chair, ġew sollevati diversi nuqqasijiet min-naħa tal-management f’MCH, kemm f’dak li jirrigwardja l-istimi ta’ pagi u overtime kif ukoll f’dik li hija rimunerazzjoni mhux f’termini monterjari, it-TOIL.  Aħna ħadna bis-serjetà ċ-ċirkostanzi li ssemmew u anke ppruvajna, b’ħidma mill-qrib man-National Audit Office (NAO), nindirizzaw dawn in-nuqqasijiet safejn kien umanament possibbli.  In-nuqqas ta’ records ġie rikonoxxut anke min-naħa tagħna u kien f’dan il-kuntest li ttieħdu miżuri mmedjati biex ikun hemm pjan li jmiss it-terminu qasir u anke terminu itwal ħalli fuq numru ta’ ġimgħat, u kultant anke xhur, ikun hemm record aħjar tal-ħlas dovut lill-ħaddiema, liema ħlas jista’ jkun f’termini finanzjarji kif ukoll f’termini ta’ TOIL.  Nenfasizza li anke t-TOIL ħadna ħsiebu b’determinazzjoni għax nifhmu li għalkemm ma jinvolvix cashflow immedjat, huwa liability li fil-futur trid tinġarr.  

THE CHAIR:  Però l-mod kif qed jittieħed il-leave u meta jittieħed it-TOIL qed joħloq ħafna overtime.  Imma din hija problema oħra li forsi niddiskutuha aktar tard.  Għalissa xtaqt niffoka iktar fuq il-passi li ħadtu rigward ir-records tat-TOIL.  Kieku llum l-Awditur kellu jidħol u jagħmel verifika ta’ jekk humiex qed isiru rikonċiljazzjonijiet biex nassiguraw li dak li qed jiġi claimed u qed jidħol fis-sistema, qed jiġi vverifikat u rrikonċiljat, isib li qed isir hekk?  

IS-SUR JOSEPH RAPA:  Fuq livell iktar konkret milli tkellimt s’issa nista’ ngħid li l-internal controls qed naqsmuhom fi tnejn;  it-twaqqif ta’ struttura ta’ authorisation, custody and recording, li ma kienx hemm, u an internal independent supervisory mechanism.  Grazzi għall-kummenti li għamlu l-NAO, wara l-analiżi tagħhom ġie rrealizzat li l-overtime li jitħallas, kemm f’termini finanzjarji kif ukoll f’termini ta’ TOIL, ħafna drabi ma kienx ikun awtorizzat mil-livell ċentrali tal-entità; kien jawtorizzah xi ħadd però aħna dehrilna li l-livell ta’ awtorizzazzjoni ma kienx fuq livell senior kif meħtieġ u kultant l-awtorizzazzjoni kienet issir fuq livell ta’ ward.  Dan mhuwiex reassuring għax jiddependi kemm ikun diliġenti min hu responsabbli mill-ward għat-teħid jew l-awtorizzazzjoni ta’ dan l-overtime.  F’dan is-sens, b’effett immedjat – u m’iniex qed nirriferi għal issa imma ladarba qbilna b’commitments preċiżi mal-NAO – tlabt lill-MCH iwaqqaf unit ta’ moniteraġġ li xogħolha hu li tawtorizza l-użu ta’ overtime fuq livell ġenerali and it stands to reason li biex tawtorizza trid tara li l-wards li qed jipproponu t-talba għall-overtime mexjin bi standard procedures li huma aċċettati fuq livell ta’ entità, li ladarba tawtorizza jkollha a better grip fuq il-custody, u allura aħna nkunu ċerti li jekk ġiet awtorizzata siegħa, ġie mħallas siegħa, u li jkun hemm recording biex nassiguraw li ladarba tħallset siegħa din is-siegħa tħallset mhux abbażi ta’ verbal exchange of communication imma fuq proper exchange of communication.  Inżid ngħid li dan ix-xogħol, għalkemm inbeda, għadu mhuwiex lest, però t-twaqqif tal-unit diġà saret f’MCH jiġifieri ġew identifikati l-membri fuq livell ċentrali u allura wieħed jista’ jassoċja dan il-kumitat ma’ ismijiet speċifiċi u individwi fl-istruttura maniġerjali ta’ MCH.  

Biex norbot ma’ punt li forsi ċ-Chair se jqajjem ‘il quddiem, irrid ngħid li f’dan il-kumitat hemm preżenza mill-management ta’ MCH.  Qed ngħid dan mhux għax huwa f’loku li ndaħħlu xi forma ta’ pika bejn il-management u l-clinical staff jew in-nursing staff, imma għax naħseb li jkun raġonevoli li jkun hemm ħidma sfiqa u mill-qrib bejn il-clinicals u l-wards fuq naħa u s-central jew il-general management tal-entità fuq in-naħa l-oħra.  Jekk ma jimxux id f’id jista’ jkun hemm xi vjolazzjoni ta’ xi proċedura jew ta’ xi interessi tal-pazjent.  

ONOR. CLAUDETTE BUTTIGIEG:  Qed nifhmek sew li l-unit huwa magħmul mill-management u mill-clinical staff?  

IS-SUR JOSEPH RAPA:  Il-unit huwa magħmul minn general management staff li jirċievu l-informazzjoni at a ward level.  Il-ward level mhuwiex rappreżentat fil-unit u din għamilniha bl-iskop speċifiku – wieħed jista’ jaqbel jew ma jaqbilx miegħu imma d-deċiżjoni ttieħdet – li ma jkunx too cumbersome minħabba li hemm numru ta’ wards.  Se jkun hemm unit żgħir li jkun immexxi minn persuna li għandha background fin-nursing għax fil-passat serviet bħala nurse imma f’dawn l-aħħar snin ħadmet fil-qrib mal-management.  Dehrilna li din hija a good combination biex tirrispekkja l-ambivalenza li jenħtieġ management ta’ entità mhux kwalunkwe imma ta’ sptar.  Il-unit, kif għedt, ippruvajna nżommuha żgħira, il-wards mhumiex rappreżentati direttament għax l-iskop tagħha hu li it second guesses l-opinjoni li qed tingħata lill-ward fuq l-użu appropriate jew inqas appropriate – lili qaluli li kultant anke nġibdet l-attenzjoni tal-general management – tal-prassi li biha l-wards qegħdin japprovaw jew jikkunsidraw talbiet għall-overtime.  

L-awtorizzazzjoni hija kritika.  Jien nikkonferma l-findings tal-NAO – u m’iniex qiegħed hawnhekk biex nitkellem għalihom – għax iltqajna ma’ każijiet fejn għax il-ward deherilha li hemm bżonn overtime dak l-overtime inħadem imbagħad tħallas, something which is less than healthy.  Importanti nenfasizzaw li issa l-wards ma jistgħux jieħdu l-libertà li jawtorizzaw il-leave qabel ma jkun hemm awtorizzazzjoni minn din il-unit ċentrali.  Huwa tibdil anke fuq livell kulturali u organizzattiv, u għalkemm aħna miċ-ċentru qegħdin nimbuttaw, m’aħniex qegħdin nimbuttaw b’mod goff għax nemmnu li it can backfire.  Issa jekk aħniex qed nimbuttaw biżżejjed jew le, lesti li niddiskutuha.  Aħna ma niddejqux mill-kritika u ma nibżgħux intejbu, fejn hemm bżonn, prassi ta’ xogħol li naqblu li huma neqsin jew li jistgħu jitjiebu, però qegħdin nenfasizzaw ħafna li filwaqt li ċ-ċentru qed jawtorizza jew qed jiggwida lill-MCH biex jimla ċerti nuqqasijiet li l-NAO talab li jiġu indirizzati, qed inħallu ħafna f’idejn MCH, anke jekk nimmoniterjaw aħna, kif jiddeċiedi li jiġbed l-ispag biex dawn l-oġġettivi li nissettjaw aħna miċ-ċentru jiġu milħuqa.  Qed nenfasizzaw li l-ebda overtime ma jista’ jitħallas sakemm ma jiġix awtorizzat, irid ikun hemm body of record keeping li jkun ċert li dak li qed jitħallas huwa in line mal-awtorizzazzjonijiet u li jkun hemm proper record keeping, xi ħaġa li m’hemmx.  

Bħal kull organizzazzjoni, dan il-mekkaniżmu żgħir li ħloqna f’MCH jista’ jfalli u allura qegħdin noħolqu forma ta’ livell superviżorju mingħajr ma nagħmlu bloated organisation u nagħmlu livell fuq livell fuq livell.  Qegħdin ninsistu ma’ MCH li b’xi mod isib soluzzjoni li ma tiswiex ħafna flus u lanqas tirrikjedi reklutaġġ esaġerament kbir.  Dan jista’ jsir billi jkun hemm rotation of duties aħjar.  Nemmnu li din hija check and balance li ma tiswiex ħafna flus u li biha jkun iktar ċar fejn sejra l-organizzazzjoni.  L-organizzazzjoni trid tmur fuq linja li qed timxi fuq prassi stabbilita minn qabel u ma titmexxiex fuq whims u kapriċċi ta’ individwu partikolari; l-individwu qiegħed hemm biex iservi r-regoli.  Din nagħmluha billi nibagħtu messaġġ impliċitu ħafna li mhux ikun hemm individwu wieħed li miegħu ddur is-sistema kollha ta’ settlement  of wages, overtime eċċ. imma li l-impjegat qiegħed hemm biex iservi r-regoli.  Din għadha m’hijiex up and running għalkemm internament issettjajna l-mira tal-aħħar ta’ Diċembru 2016 u anke kkomunikajna din id-data fil-pubbliku.  Min-naħa taċ-ċentru qegħdin nimmoniterjaw xahar wara xahar il-progress ta’ MCH biex naraw jekk huwiex miexi fuq dawn il-linji.  

Għall-mistoqsija diretta taċ-Chair, inżid ngħid li qed nimbuttaw biex ikun hemm dawn it-two flanks up and running, mhumiex qegħdin hemm as yet imma hija s-soluzzjoni li aħna dehrilna li hija adegwata f’ambjent li kien nieqes ħafna, ħafna minn dixxiplina interna għax kultant ma kienx hemm dan il-balancing act bejn il-kliniċi u l-managerial side.  Nażżarda ngħid li hemm lok li l-management jissaħħaħ u naħseb li dak hu li qegħdin nippruvaw nagħmlu.  

Rigward it-TOIL nirrikonoxxu li kellna naqtgħu linja, u kif kumpanija kultant tiddeċiedi li wasal il-mument li tgħid let’s cut our losses and let’s do something like calling a bad debt a bad debt, ngħidu li għandna naqtgħu linja taħt it-TOIL.  Aħna għandna stima ta’ kemm jiswa u kieku wieħed kellu joħroġ a monetary value tiegħu qed nitkellmu fuq ammonti sostanzjali.  That is our best guess però mhijiex an audited accounting driven accurate estimate.  Kif qal iċ-Chair sibna lakuni fir-record-keeping tat-TOIL, qtajna linja, u għandna qbil, li naħseb huwa aċċettabbli kemm min-naħa tal-management kif ukoll min-naħa tal-ħaddiema u r-rappreżentanti tagħhom.  Naħseb li iktar importanti milli qtajna linja huwa li qed inħarsu ‘l quddiem billi noħolqu din l-istruttura li ddur fuq żewġ saqajn; authorisation, custody and supervision fuq naħa waħda u fuq in-naħa l-oħra supervision, permezz ta’ rotation of duties biex kemm jista’ jkun nimlew il-lakuna glaring li hemm fl-organizzazzjoni.  

THE CHAIR:  L-Onor. Karl Gouder.  

ONOR. KARL GOUDER:  Jien sirt naf li se nattendi għall-Kumitat fl-aħħar ħin u nitolbok tiskużani għax ma lħaqtx rajt ir-rapport.  Napprezza dak li qed tgħid int, Sur Rapa, imma jien qed nifhem li l-problema hija biex nikkontrollaw il-leave u t-TOIL.  Ma taħsibx li s-sistema tiegħek hija ftit ikkumplikata?  Huwa daqstant diffiċli li f’MCH nikkontrollaw il-leave u t-TOIL?  M’għandniex sistema bażika elettronika li you punch in and punch out?  Għandna bżonn sal-aħħar ta’ Diċembru biex insolvu din il-problema?  Forsi jien qed naraha żgħira, però ma nafx kif jaħdem MCH u ġej minn kumpanija privata u allura naħseb b’mod differenti.  Ma taħsibx li qed nikkreaw ħafna sistemi kkumplikati li are bound to fail before they start?  

IS-SUR JOSEPH RAPA:  Jekk tippermettili se nagħżel żewġ livelli ta’ intervent – u naħseb li it permeates ir-rapport tal-NAO –  il-livell proċedurali – u s’issa l-intervent qasir tiegħi kien ristrett fuq whether there is or isn’t a proper record-keeping u għedna li hemm shortcomings u għedna wkoll li determinati li nimlew dawk ix-shortcomings – u l-livell sostantiv fejn hemm problemi ikbar fuq livell ta’ management, koperazzjoni mal-ħaddiema u r-rappreżentanti tagħhom u dak li jista’ jissejjaħ business process reengineering.  Getting controls in place mhuwiex business process reengineering, fis-sens ta’ partijiet mill-intervent ġust li qed tagħmel int, Onor. Gouder.  Huwa aktar faċli li tindirizza lakuna fil-proċeduri, imma huwa iktar kumpless li tindirizza konsiderazzjonijiet ta’ business process reengineering.  S’issa ffukajt fuq kontrolli għax parti kbira mir-rapport tal-NAO huwa ffukat fuq hekk, għalkemm rightly so, ma eskludiex possibilitajiet ta’ business process reengineering.  Uħud mis-suġġerimenti li għamel l-NAO qed naraw sfidi biex nimplimentawhom.  M’iniex qed ngħid li ma jistgħux isiru imma qed ngħid li hemm sfidi speċifiċi li magħhom jiġu assoċjati.  Fil-meetings li għamilt mal-NAO dwar il-management comments kelli opportunità li nesprimi ruħi fuq dawn id-diffikultajiet li qegħdin naraw.  Għalkemm ngħidu li hemm diffikultajiet ma jfissirx li huma insormontabbli, però ma naħsibx li wieħed jista’ jkun daqshekk ċar li jista’ fi żmien qasir jindirizzahom daqskemm jista’ jindirizza nuqqasijiet proċedurali, għax hemm baħar jaqsam bejn it-tnejn.  Jekk qed nitkellmu dwar proċeduri, dawn huma iktar faċli to fill in, it’s just a question li jiġu implimentati, insibu l-koperazzjoni tal-ħaddiema tagħna u tar-rappreżentanti tagħhom u hija inqas sensittiva.  Meta nitkellmu fuq business process reengineering centred concerns, kif fhimt li you are implicitly highlighting, qegħdin nitkellmu fuq issues li huma iktar ikkumplikati li naħseb jirrikjedu iktar xogħol, kif naħseb li diġà qed isir, biex il-management jaħdem id f’id mal-impjegati u r-rappreżentanti tagħhom ħalli dejjem jitjieb il-livell ta’ effiċjenza fil-wards tagħna.  Dan qed ngħidu biex nipprova nikkristalizza l-kumment li fhimt li sar rigward il-fatt li hemm żewġ livelli differenti ta’ nuqqasijiet, wieħed inqas ikkumplikat mill-ieħor; il-livell proċedurali huwa inqas ikkumplikat mill-ieħor.  

THE CHAIR:  Sur Rapa, nitolbok tagħmel interventi fil-qosor għax inkella se nagħmlu sa nofs il-lejl.  Napprezza li qed tipprova tkun estensiv, però nippruvaw nevitaw li nerġgħu nirrepetu dak li nkunu għedna qabel għax inkella ma naslux.  

L-Onor. Buttigieg.  

ONOR. CLAUDETTE BUTTIGIEG:  Ħa ngħaddi għall-parti li jmiss tar-rapport fejn jorbot ħafna ma’ dak li kont qed tgħid inti, jiġifieri l-użu eċċessiv ta’ overtime.  Ir-rapport jgħid illi kieku MCH jimpjega 23 nurse u 19-il nursing aide ikun qed jiffranka €555,000 fis-sena.  Id-dipartiment qiegħed jikkontempla dan is-suġġeriment?   Qegħdin tikkontemplaw li ddaħħlu l-electronic punch clocks jew xi ħaġa simili, jew daħħaltu xi ħaġa simili?   

THE CHAIR:  Qabel ma tirrispondi xtaqt inżid ma’ din id-domanda ħalli norbothomlok biex inkunu ampji fis-suġġett.  Jekk tħares lejn il-growth tal-overtime tara li on average kien qed jitla’ b’madwar 8% fis-sena.  L-Awditur jikkummenta li f’ħames snin tela’ b’54%, li 25% minnha kienet żieda mill-2013/2014.  Kieku r-rakkmandazzjoni tal-Awditur Ġenerali ġiet implimentata qabel u ngaġġajna lil dawn in-nies, il-€555,000 żieda fl-overtime konna niffrankawha kollha.  Qed ngħid dan biex nissottolinja l-importanza tal-mistoqsija li qed issir mill-Onor. Membri fuq is-suġġett.  

IS-SUR JOSEPH RAPA:  Dik hija stima li m’għandhiex bażi jew raġuni għalfejn għandi niddubitaha għax ċert li s-somma tagħha jafu jaħdmuha, però fil-prattika nsibu problemi ta’ nuqqas ta’ adequately trianed staff.  Dik hija l-ewwel problema pragmatika.  It-tieni problema pragmatika hija li kultant ikollna problemi ta’ allokazzjoni ta’ dan ir-restricted pool of skilled people.  Rajna espansjoni b’saħħitha fuq id-domanda għal dawn it-tip ta’ riżorsi barra minn MCH u wieħed jista’ jargumenta li l-mix li tajna fl-isplit ta’ dak li kien available bejn MCH u l-bqija tas-servizzi kienet ftit differenti u forsi kienet tkun iktar healthy, però d-deċiżjonijiet kienu li kienu.  Biex espandejna s-servizzi ta’ Mater Dei għamilna użu sfieq ta’ nursing aides, allied care workers, u allura dak li jiġri f’entità waħda kultant huwa residual ta’ dak li jiġri fil-bqija tas-servizz.  Għalkemm teoretikament l-accounting u s-somom ċert li huma tajbin u fil-prattika qed niġu ggwidati minnhom għax nifhmu li aħjar tħallas siegħa milli siegħa u nofs, kultant we beat around the problem jew, rather than solving it, we try to deal with the problem għax ma naħsibx li dak li qed ngħid huwa soluzzjoni tal-punt tad-desireability ta’ mix bejn overtime and direct recruitment. Kif għedt, kultant nippruvaw nibbilanċjaw across the Ministry for Health għax, kif tafu intom, is-saħħa tmur ‘il hinn minn MCH u kellhom jittieħdu ċerti deċiżjonijiet biex jissaħħaħ l-operat f’partijiet oħrajn tas-saħħa.  

THE CHAIR:  Il-problema hija li mhux qed issibu nies.  Imma hemm approvazzjoni mill-Ministeru għall-Finanzi  għar-reklutaġġ?  Ħarġu calls u ma nstabux nies, jew dak il-pass għadna lanqas wasalna għalih?  

IS-SUR JOSEPH RAPA:  Aħna nixtiequ li l-Ministeru għall-Finanzi jagħtuna envelope iktar kbir milli jagħtuna, però rridu…

THE CHAIR:  Imma l-envelope hemm qiegħed għax qed nonfquhom anyway, jiġifieri jista’ jkun li l-Ministru għall-Finanzi fil-baġit ikun qed jgħidlek le imma mbagħad fil-prattika, xorta qed tonfoq dawn il-€0.5 miljun biex topera s-servizz.  It’s not added resources you are asking for imma qed tgħidlu biex jagħtik in-nies biex ma tibqax tonfoq l-overtime b’mod eċċessiv kif qed tonfqu, u minflok, bin-nies li jagħtik tiffrankalu l-flus.  

IS-SUR JOSEPH RAPA:  Kien ikolli diskussjonijiet, u għadni jkolli diskussjonijiet, interessanti mal-Ministeru għall-Finanzi fuq dan il-punt, u nifhem il-punt li ma nistgħux nitfgħu flus lejn il-problema għax – u naħseb li l-Ministeru għall-Finanzi kellu validità meta għamel dan il-punt – kultant ingħataw ċerti riżorsi biex jitnaqqas l-overtime billi sar reklutaġġ, u xorta żdied.  Naħseb importanti li nirreklutaw mhux biss b’kemm jagħtuna flus imma kemm aħna, b’mod sensibbli, kapaċi nassimilaw.  Kultant, meta nkun qed nitkellem mas-CEOs, ikun jidher lampanti li l-absorbtion ta’ ċerta entità tkun laħqet ċerta saturation point u allura, anke kieku teoretikament għandna iktar flus milli għandna, wieħed irid joqgħod attent li ma jaqax fit-trappola li nibdew nitfgħu good money after bad u mmorru niġru wara l-overtime u ma neħdux ħsieb ir-reklutaġġ.  Bl-għajnuna tan-nies tiegħi, aħna nippruvaw inkunu skruplużi ħafna fit-talbiet tagħna għar-reklutaġġ, anke għax mal-ewwel sinjal li nibagħtu li mal-entitajiet tagħna we are light with recruitment mingħajr ma nkunu diliġenti u ddixxiplinati ħafna u nistaqsu kif se jiġu wżati dawn l-extra people, malajr insibu li…

THE CHAIR:  ...ma indirizzawx il-problema, imma marru fuq affarijiet oħra u mhux fuq din il-problema.  

L-Onor. Mangion.  

ONOR. CHARLES MANGION:  Jien smajt b’interess il-problema taż-żieda fil-ħlasijiet jew fl-ispiża u anke n-nuqqas ta’ staff kwalifikat għal dak li jkun hemm bżonn.  Milli nista’ nifhem waħda mill-problemi hija li mhux ma jsirux calls for recruitment imma ma jinstabux in-nies adegwati. Bħalma ntqal, bejn l-2013 u l-2014 kien hemm żieda sostanzjali ta’ kważi €400,000 fil-ħlasijiet tal-overtime.  Dak kien dovut għal żieda fil-pazjenti jew għal żieda fis-servizzi?  Kieku kollox baqa’ l-istess, iż-żieda fl-overtime kienet tkun bejn wieħed u ieħor l-istess.  Għaliex kien hemm dik iż-żieda?  Naqqsulkom in-nies u allura kien hemm bżonn li jsir aktar overtime?  Żiedulkom in-nies?  Żidtu s-servizzi?  Tista’ tispjegalna ftit, jekk jogħġbok?  

THE CHAIR:  L-Onor. Agius.  

ONOR. CHRIS AGIUS (Segretarju Parlamentari għar-Riċerka, Innovazzjoni, Żgħażagħ u Sport):  Kif qal l-Onor. Mangion, bejn sena u oħra kien hemm żieda sostanzjali, u f’parti mir-rapport jingħad illi kieku kien hemm żieda ta’ nurses u nursing aides kien jiġi ffrankat madwar €0.5 miljun.  Jien xtaqt nistaqsi jekk dan l-ammont ta’ overtime li qegħdin nitkellmu fuqu huwiex biss għan-nurses jew inkella jinkludix ukoll psychiatric care u kura għall-anzjani.  

IS-SUR JOSEPH RAPA:  Li ridt inżid ngħid dwar staff adegwat jew inadegwat huwa li anke marketing campaigns barra minn Malta qegħdin nagħmlu għax it is a dire constraint, għalkemm mhux bilfors niggarantixxu li nirreklutaw lil kull min hu interessat minn barra minn Malta.  Bil-koperazzjoni tal-Malta Union of Midwives and Nurses (MUMN) in-nies tagħna jmorru jagħmlu marketing campaigns f’ċerti pajjiżi li jindikawlna li għandhom excess supply tal-iskills li rridu aħna u allura qed nippruvaw nagħmlu l-almu tagħna biex, fitting anything within a budget, nippruvaw intaffu ftit din il-problema ta’ nuqqas ta’ staff.  

Iktar diretta għall-mistoqsija fuq turnover, ngħid li iva, kien hemm żieda ta’ turnover.  Sfortunatament, l-esperti kliniċi ta’ MCH jindikaw li dan l-isptar, apparti li jipprovdi kura ta’ natura psikjatrika, qed jaqdi dmirijiet ‘il hinn mill-kura psikjatrika, kultant verging more on the social than on the psychiatric.  Il-management team ta’ MCH jilmenta miegħi li qed jagħmlu iktar milli jipprovdu kura psikjatrika għax qed jipprovdu forma ta’ buffer jew shelter lil min m’għandux bżonn kura psikjatrika.  Qegħdin nużaw lill-MCH biex nipprovdu semblance ta’ ħajja iktar diċenti lil dawn in-nies li, sfortunatament, qed ibatu minn problemi familjari u soċjali u allura, iva, it-turnover qed jiżdied għalkemm mhux neċessarjament minn psychiatric pool of people imma minn other clusters li ma jaqgħux fil-bqija tas-settur tas-saħħa ta’ kif nafuh tal-Isptar Mater Dei, Gozo General Hospital, eċċ.  

Jekk każijiet soċjali jaqgħu jew ma jaqgħux fir-remit tas-saħħa hija mistoqsija ikbar milli nista’ nirrispondi jien, però ma neskludix li jista’ jkun li jkun hemm lok li dawn il-każijiet soċjali mhux neċessarjament jaqgħu taħt MCH, però qegħdin hemm u rridu nipprovdu għalihom.  Kif naħseb ħareġ mid-diskussjoni li għamilna s’issa, an expensive item in the overall overtime bill huwa n-nursing staff,  li kif jgħallmuni l-kliniċi, il-one-to-one supervision huwa component importanti.  It-tabib għandu l-kompetenza tiegħu jew tagħha li jiddeċiedi meta aħna obbligati nagħtu din il-one-to-one supervision, jiġifieri a supervising member of staff ma’ pazjent wieħed, li huwa ratio demanding ħafna.  Dan ikun 24/7, saħansitra anke meta l-pazjent ikun qed jaqdi l-bżonnijiet naturali tiegħu għax assolutament ma jkunx jista’ jiġi njorat for the slightest split of a second.  Hemm work in progress għaddej biex bi qbil mar-rappreżentanti tal-ħaddiema din il-one-to-one supervision noose li għandna m’għonqna tiġi b’xi mod dealt with mingħajr ma bl-ebda mod nippreġudikaw is-saħħa tal-pazjent u lanqas innaqqsu mid-drittijiet li jistennew il-ħaddiema li joperaw u li jagħtu dan s-servizz tant delikat u importanti.  Ma nistax ngħid li lħaqna dan il-ftehim, però ‘l hemmhekk qegħdin nimmarkaw għax jekk f’ċirkostanzi li l-kliniku, u mhux l-amministratur, jiddetta, jista’ jkun li dan il-one-to-one ratio jista’ jiġi relaxed.  Ovvjament il-financial remifications huma immedjati u pożittivi, u għalkemm it will not solve the total overtime bill, huwa component sostanzjali tal-overtime costs.  Madwar 20% oħra huwa amministrattiv u hemmhekk qegħdin insusu ħafna mal-qafas amministrattiv biex jagħtina soluzzjonijiet għax m’aħniex qed neskludu li nistgħu mmorru għal iżjed effiċjenza.  

THE CHAIR:  Xtaqt inqajjem żewġ punti żgħar.  Hemm l-issue li torbot ma’ tat-TOIL li forsi tajjeb nindirizzawha ftit, issa fejn jidher li t-TOIL qed jintuża biex in-nies jieħdu l-leave meta jkun imisshom ix-shift imbagħad jidħlu filgħaxija jagħmlu l-overtime.  Dan qed jiġi jiswa doppjament għax minflok il-persuna fix-shift, probabbilment qed jidħol ħaddieħor u qed jidħol bl-overtime, jiġifieri kulma qed nagħmlu hu li qed nimbuttaw biex kulħadd jaħdem l-overtime.  Jistgħu jittieħdu iktar deċiżjonijiet drastiċi biex din tinqata’?  

Rigward l-aħħar punt li semmejt, ma fhimtx eżattament min qed jerfa’ r-responsabilità tad-deċiżjoni tal-ħtieġa li jkunu one-to-one supervised.  Hija issue fil-ftehim kollettiv, jew hija issue li l-kliniku jiddetermina li ma’ pazjent “A” hemm bżonn one-to-one supervision? Ovvjament bħala Kumitat ma nidħlux f’dik l-area, naħseb li ħadd minna ma jrid jassumi r-responsabilità li nibdew ngħidu li l-kliniku jgħid xi ħaġa oħra, imma jekk hija marbuta ma’ prattiċi minħabba ftehim kollettiv, allura hemmhekk naħseb li din in-naħa tal-mejda tinkwieta ftit li ċerti prattiċi qed joħolqu spiża u pressjoni fuq l-isptar mingħajr ma hija ġustifikata.  

IS-SUR JOSEPH RAPA:  Jien infurmat li l-one-to-one supervision mhijiex prassi amministrattiva imma hija prassi driven by clinical practice.  Issa jekk huwiex fuq livell ta’ psikjatra…

ONOR. CLAUDETTE BUTTIGIEG:  Kemm hemm pazjenti li għandhom bżonn one-to-one supervision?  

IS-SUR JOSEPH RAPA:  On average għandna madwar 16 kuljum.  Din mhijiex kompetenza tal-management, u bħalma qal iċ-Chairman, ħadd mhu qed jaħseb li jindaħal hemmhekk.  Li m’iniex ċert, imma nista’ niċċekkja u nerġa’ niġi lura għandkom jekk taħsbu li huwa neċessarju, huwa jekk huwiex tabib jew jekk huwiex psikjatra li jagħmel ir-rakkmandazzjoni.  Jidhirli li anke jekk tabib jiltaqa’ ma’ pazjent u dan ikun jidhirlu jew jidhrilha li għandhom ċirkostanzi fejn il-persuna tista’ tweġġa’ lilha nnifisha, jista’ jirrikkmanda li jsir hekk.  Imma mhijiex xi forma ta’ prattika ħażina, kif f’xi istanzi writtna, fejn qisu rabbejna l-ġust u bqajna nimxu wara prattiċi ħżiena.  Il-one-to-one supervision hija clinically driven u qegħdin nippruvaw naraw jekk għandhiex tkun somehow alleviated billi bi qbil mat-tobba din tispiċċa wara li jsir review, dejjem immexxi mill-kliniku, għax jien fhimt li bħalissa hija ta’ natura ftit indeterminata, fis-sens li nafu meta tibda imma ma nafux meta tispiċċa.  

ONOR. CLAUDETTE BUTTIGIEG:  Allura jekk hemm din id-domanda daqshekk qawwija, ma jistax jinħoloq xi tip ta’ shift system biex ma ddaħħalx in-nies through an overtime system?  Fil-fatt ir-rapport qed jindika dik id-direzzjoni.  Din ġejja min-nuqqas ta’ staff li tistgħu ssibu?  

IS-SUR JOSEPH RAPA:  Onor. Buttigieg, jekk daħħalt shift imbagħad ma tistax tgħid...  16 huwa average, jiġifieri jkun hemm drabi in the cycle fejn tkun ‘il fuq minn jew taħt is-16.  Meta tkun taħt is-16, għandek ix-shift u baqa’ għaddej, mentri f’każ ta’ overtime, anke jekk hemm kull raġuni għaliex għandna nkomplu nnaqqsuh jista’ jkun li f’dak is-sens huwa iktar preferibbli milli shift għax in-numru ta’ pazjenti  on a one-to-one supervision fluctuates u allura jirrikjedi li jkollok mezz flessibbli u mhux xi ħaġa skematika u ffissata fil-ġebel bħalma hija roster.  

THE CHAIR:  U fuq tat-TOIL?  

IS-SUR JOSEPH RAPA:  It-TOIL, jekk tippermettuli se norbtu mal-unit, liema unit se taħdem ċentralment.  L-ewwel nett se tara li t-talbiet li tressaq il-ward liċ-ċentru fihom il-prerekwiżiti meħtieġa miċ-ċentru biex jittieħed it-TOIL.  Li rrid inżid huwa li qed isir xogħol fuq standard operating procedure, li biha t-TOIL jibda jiġi meħud bis-serjetà li tixraqlu u mhux kif iddiljajna bih s’issa.  Fost affarijiet oħra jien infurmat li l-management ta’ MCH qed jikkunsidra perjodu qasir ta’ ftit ġranet within which it-TOIL jrid ikun utilizzat.  Nemmen li din hija effettiva għax tpoġġi pressjoni immedjata fuq il-manager tal-unit li jrid jiddilja bit-TOIL u jekk illum kien leġġer biex awtorizza t-TOIL se jiffaċċja l-problema ġimgħa oħra.  Naħseb s’issa konna qegħdin f’sitwazzjoni fejn ħallejna lill-manager f’possibilità li jerfa’ l-problema.  

THE CHAIR:  Is-suġġeriment tiegħi kien se jkun jekk huwiex każ li għandkom teliminaw it-TOIL għax jekk is-soluzzjoni tat-TOIL hija li ħaddieħor qed jidħol bl-overtime, allura you might as well pay it immediately u l-management ikollu jiddilja mill-ewwel mas-sitwazzjoni li trid tidħol bix-shift għax ir-realtà hija li xorta se jħallas għalih. Veru li għamilt punt validu li hemm ħafna TOIL akkumulat, li hija an issue; tista’ tindirizza l-issue billi dak li huwa akkumulat tħallsu kollu f’daqqa biex taqtgħu u ma tħallix li l-problema keeps recurring.  Veru li dan huwa diffiċli, imma jekk almenu nibdew dak li qed jakkumula ġdid nagħtuh a window, naħseb li  jista’ jgħin.  

L-Onor. Gouder.  

ONOR. KARL GOUDER:  Qed nifhem sew li ħaddiem għandu TOIL u overtime?  If it works both ways ovvju li se jkun hemm l-abbuż għax l-ewwel jieħu t-TOIL mbagħad jieħu l-overtime.  Jista’ jkun li ħaddiem partikolari jkollu żewġ options, jew ikollu overtime biss jew TOIL biss?  Għax jekk għandi żewġ options nifhem li huwa human nature li nabbuża minn din is-sistema.  Jekk huwa hekk, kif taħdem?    

IS-SUR JOSEPH RAPA:  It-TOIL kien inħoloq fiż-żmien meta l-overtime kien banned imbagħad, bħalma kif jiġri f’kull organiżżazzjoni, ikun diffiċli ħafna biex tiġbed lura dak li tkun ikkonċedejt.  Aħna għandna l-baġit għall-overtime, u l-management  probabbilment iħoss – u issa rrid nitkellem għan-nom tagħhom – li meta jkun nieqes mill-cashflow tal-overtime jaqa’ fuq it-TOIL. Għaldaqstant, naħseb li l-window of opportunity li tajna tista’ tkun l-ewwel pass biex we unwind a process li ilu magħna għexieren ta’ snin, però dan żgur li jirrikjedi bidla fil-kultura u diskussjonijiet serji mal-impjegati u r-rappreżentanti tagħhom għax hija xi ħaġa li teffettwa tibdil fil-kundizzjonijiet tax-xogħol u allura tirrikjedi li tiġi diskussa bis-sensittività li tixirqilha.  F’liema ċirkostanzi jingħata t-TOIL at a ward level, hija problematika u għalhekk qed nippruvaw niċċentralizzaw biex fi sptar wieħed ikun hemm unit wieħed, mhux tidħol at ward level u kapaċi ssib prassi differenti daqskemm hemm wards.  

ONOR. CLAUDETTE BUTTIGIEG:  L-ewwel staqsejtek jekk introduċejtux xi tip ta’ sistema elettronika li tirrikordja l-attendenza.  Waħda mill-affarijiet li hawn fir-rapport hija li hemm min jiffirma, hemm min juża l-card, u hemm min prattikament jiddeċiedi hu x’inhuma s-sigħat tiegħu.  

IS-SUR JOSEPH RAPA:  Le, ma jeżistix l-użu ta’ electronic record attendance fl-isptarijiet.  

THE CHAIR:  Imma l-problema hija l-ftehim kollettiv?  Safejn naf jien il-public sector collective agreement daħħal dan il-kunċett u jidhirli li suppost kellha ssir mas-settur pubbliku kollu.  Is it a union issue that is withholding this?  

IS-SUR JOSEPH RAPA:  Ma jirriżultalix li hemm l-obbligu li jiddaħħal l-electronic means…  

THE CHAIR:  Preżenti hawn ir-rappreżentant tal-Uffiċċju tal-Prim Ministru u nitolbu jikkonferma dan li qed ngħid biex ma nkunx għamilt mistoqsija fuq preżoppużizzjoni ħażina.  

IS-SUR ALEXANDER MAGRO (Direttur Ġenerali fl-Uffiċċju tal-Prim Ministru):  Bħala policy biex tiġi implimentata m’hemmx. 

THE CHAIR:  Jiġifieri l-ftehim kollettiv qed jgħid li għandha tidħol, imma l-policy għadha ma ġietx attwata ċentralment biex titħaddem.  

IS-SUR ALEXANDER MAGRO:  Eżattament.  

THE CHAIR:  Għaliex le?  

IS-SUR ALEXANDER MAGRO:  Għadu qed isir xogħol fuq is-software tal-payroll, u peress li trid tiġi linked mal-payroll system, allura għadha ma ġietx implimentata.  

THE CHAIR:  So it’s not a matter li l-entità tista’ indipendentement tagħmel, għalkemm hawnhekk kellna entitajiet, bħas-Sedqa, li qalu li għandhom time recording system.  

IS-SUR ALEXANDER MAGRO:  Iva, hemm min għandu, imma l-idea hi li tiġi implimentata mal-payroll sofware.  Peress li l-aġenziji jaħdmu b’mod differenti fejn tidħol payroll, jistgħu jagħmlu sistema għalihom, imma fejn jidħol il-Gvern ċentrali, din trid tkun ċentralizzata mas-sistema li għandna llum fil-Public Administration Human Resources Office (PAHRO).  

THE CHAIR:  X’timeframes qed naraw li possibbilment din tista’ tibda tiġi kkunsidrata?  

IS-SUR ALEXANDER MAGRO:  Ma jidhirx li hemm timeframes stabbiliti għalissa.  

THE CHAIR:  Din żgur li mhijiex aħbar tajba għall-Kumitat.  Naħseb li f’settur pubbliku ta’ 30,000 ruħ li għadna m’aħniex qegħdin nikkontemplaw li ndaħħlu time recording system... Probabbilment jerġa’ jidħol f’nofs id-diskussjoni tal-ftehim kollettiv li jmiss!  

L-Onor. Mangion.

ONOR. CHARLES MANGION:  Irrid ngħid li r-rapport huwa kliniku u metikoluż ħafna u r-rendering tiegħu huwa tajjeb immens f’dik li jirrigwardja dgħjufija finanzjarja.  Xtaqt nistaqsi jekk fid-dawl ta’ dak li smajna s’issa, jiġifieri nuqqas ta’ staff, il-problema biex issib staff, iż-żieda fis-servizzi, l-issues kliniċi u anke soċjali li qed jitgħabba bihom MCH, ir-rakkmandazzjonijiet tagħkom in the short term, jew f’terminu previst, jistgħux ikunu implimentati mid-Dipartiment.  

IS-SUR CHARLES DEGUARA (Awditur Ġenerali):  Qabel xejn nixtieq nikkonferma dak li qal is-Segretarju Permanenti, u ċioè li kien hemm koperazzjoni sħiħa bejn in-nies tagħna u n-nies tas-Saħħa, iltqajna kemm-il darba, kultant ftehemna u kultant kien hemm issues li ma ftehmniex dwarhom, però b’mod kostruttiv u ċivili ħafna wasalna f’ċerti pożizzjonijiet.  L-iskop tagħna mhux li nippuntaw subgħajna.  Il-prinċipju tagħna huwa li kemm jista’  jkun sitwazzjonijiet fejn aħna nidentifikaw bħala problematiċi, jiġu indirizzati.  Kif hawn miktub fir-rapport, hemm issues li jistgħu jiġu indirizzati b’miżuri in the short term, kif qal tajjeb is-Segretarju Permanenti, imma hemm miżuri fejn trid tinbidel il-kultura.  L-issue prinċipali tagħna hija kemm hemm internal controls biex ċerti abbużi ma jsirux.  Huwa faċli li wieħed jagħmel rakkmandazzjoni, imma aħna noqogħdu attenti ħafna biex ir-rakkmandazzjonijiet li nagħmlu jkunu doable u feasible.  Ma tistax tibda tgħid imissu jsir “hekk” u jmissu jsir “hekk”.  Audit huwa snapshot ta’ sitwazzjoni f’ħin partikolari, però kif hawn miktub ukoll, f’ċerti affarijiet hija kwestjoni ta’ kultura.  Jien ninkwieta mhux meta bniedem jabbuża darba jew darbtejn, imma meta jkun hemm pattern.  Jien nifhem kemm huwa diffiċli biex tkisser dawn il-kulturi u s-sistemi.  Ta’ min iżomm quddiem għajnejh li dan huwa settur sensittiv ħafna u ċerti servizzi ma tistax twaqqafhom u nimmaġina li l-bargaining power tal-management huwa ristrett f’dan is-settur imma aħna, bħala guardians of the public purse, irridu nassiguraw li l-fondi pubbliċi kemm jista’ jkun ma jiġux abbużati.  

ONOR. CHARLES MANGION:  Din mhijiex kritika lill-Awditur, qed ngħid li intom għamiltu xogħolkom tajjeb.  Il-punt li għamilt jien, u li semmejt inti wkoll, għamiltu fid-dawl li din hija sitwazzjoni sensittiva u kif tibda tnaqqas jew taqta’ ċerti proċeduri malajr tiġi l-kritika ġustifikata li qed tnaqqas is-servizzi u jaf ikollu dak l-impatt negattiv.  Hawnhekk naqblu li r-rakkmandazzjonijiet li jsiru mill-Awditur have to be taken on board and implemented u għalhekk staqsejt kemm hemm minn dawn ir-rakkmandazzjonijiet li jistgħu jiġu implimentati without any reduction in the services rendered għax l-aktar importanti hu li s-servizz jinżamm, anzi  jkun aktar effiċjenti.  Jien naħseb li hawn qbil unanimu fuq dan.  

IS-SUR CHARLES DEGUARA:  Kif għedt fil-bidu, l-iskop primarju tagħna huwa li s-servizz, jekk ma jitjiebx, almenu jibqa’ tajjeb b’mod iżjed effiċjenti u cost effective skont l-għodod moderni li għandna llum.  Dik kienet waħda mir-raġunijiet għalfejn irrikkmandajna sistemi elettroniċi għax huma sistemi li qed jintużaw illum, kif wara kollox għandna fl-Uffiċċju tagħna, jiġifieri m’aħniex qed nirrikkmandaw xi ħaġa li m’għandniex aħna stess.  

THE CHAIR:  Jien nifhem li din hija issue mas-Servizz Pubbliku kollu u nifhem il-pressjonijiet li l-unions jagħmlu fuq din l-issue u naf li hemm unions li jirreżistuha iktar minn oħrajn, u hemm rabta bejn waħda u l-oħra għax għalfejn “aħna” u mhux “huma” u dawn it-tip ta’ argumenti.  Jekk se nibqgħu nittamaw fuq sistema ċentrali li taqbad lil kulħadd, probabbilment m’aħna se naslu qatt.  Ma jistax ikun li l-Gvern jibqa’ ma jikkontrolla qatt u naħseb li s-sitwazzjoni f’dan ir-rapport, togħġobna jew ma togħġobniex –  u probabbilment jekk naqbdu dan l-istess rapport u niċċekkjaw x’qed jiġri fl-Isptar Mater Dei u x’qed jiġri f’kull entità fil-Health b’mod partikolari u anke across the Public Service, se nsibu l-istess problema  bażika –...  Ma jkunx ġust jekk jien indur fuq is-Segretarju Permanenti tas-Saħħa u nwaħħal fih għax mhijiex issue tiegħu biss, imma żgur li jista’ jkun hemm ftit iktar analiżi u forsi nindirizzaw l-issue piecemeal u ngħidu li fis-settur tas-saħħa se nindirizzaw il-kontroll b’“dan” il-mod.  Naħseb li kulħadd jaqbel li hemm bżonn isir kontroll imma mhux kulħadd qed jaqbel li l-kontroll jista’ jsir b’mod uniformi kullimkien u allura, iktar milli noqogħdu ngħidu li nixtiequ naraw is-sistema tgħaqqad mal-payroll system – fir-realtà kull sistema tista’ tgħaqqad mal-payroll system għax tista’ tagħmel interface ta’ sistemi differenti – nistgħu ngħidu li għas-settur tas-saħħa napplikaw “din” is-sistema, jew inkella fl-Isptar Mater Dei napplikaw sistema filwaqt li f’MCH napplikaw sistema kompletament differenti għax hija iktar addattata.  Naħseb li rridu niddevolvu ftit iktar f’idejn il-management li jsibu s-soluzzjoni għax bħalissa qegħdin f’sitwazzjoni fejn il-management qed jgħid li qed jistenna miċ-ċentru u ċ-ċentru probabbilment qiegħed fis-sitwazzjoni fejn qed jgħid li ma jistax isib soluzzjoni li taqbel ma’ kulħadd.  Naħseb li jekk se nibqgħu b’din il-lakuna l-Awditur jista’ jaqbad u jagħmel photocopy ta’ dan ir-rapport, ineħħi biss il-każijiet speċifiċi u jgħidilna li s-sitwazzjoni baqgħet l-istess kullimkien.  Almenu dak huwa s-suspett tiegħi.  Ma nafx x’inhu l-kumment tal-Awditur dwar dan. 

IS-SUR CHARLES DEGUARA:  Fil-verità hija sitwazzjoni komuni.  Biex wieħed iżomm saqajh mal-art tajjeb ngħid ukoll – mhux biex niġġustifika; we stand by our recommendations and by our findings – li jeżistu ċerti postijiet li minħabba n-natura tax-xogħol tagħhom il-Gvern ma jsibx nies li jixtiequ jaħdmu fihom.  Pereżempju, bħalissa qegħdin nagħmlu audit fil-Kordin Correctional Facilities fejn ukoll teżisti s-sitwazzjoni li l-Gvern kemm-il darba joħroġ call for applications u ma japplikawx nies.  Fil-fatt preżentement lanqas biss hemm min jaħdem fuq il-finanzi, tant li kellna kważi nwaqqfu l-audit.  Nimmaġina li f’MCH teżisti l-istess sitwazzjoni u kieku ma jkunx għal dan id-daqsxejn overtime naħseb li jkun aktar diffiċli biex issibu nies jaħdmu hemmhekk.  M’iniex qed ngħid hekk biex niġġustifika imma biex inżommu saqajna mal-art u nammettu li għal ċerti postijiet tax-xogħol, minħabba n-natura tax-xogħol tagħhom, mhux se ssib queue ta’ nies li jixtiequ jmorru jaħdmu fihom.  Having said that, u filwaqt li nirrikonoxxu din is-sitwazzjoni, huwa fatt ukoll li l-management għandu dover li kemm jista’ jkun jara li l-fondi pubbliċi jintużaw bl-aħjar mod possibbli.  Pereżempju, hawn din il-perċezzjoni, għalkemm qiegħda tonqos, li t-TOIL qisu mhuwiex spiża għall-Gvern.  Tisma’ nies jgħidu – kont nismagħha jien meta kont Segretarju Permanenti u naħseb li jismagħha wkoll is-Sur Rapa – li dan huwa sempliċement TOIL.  Imma fir-realta t-TOIL xorta waħda huwa spiża.  Naħseb li huma dawn l-ideat li eventwalment irridu nkissru u nippruvaw indaħħlu minflokom sistemi ġodda li jikkumbattuhom.  

THE CHAIR:  Naqbel, però naħseb li mhux se jirnexxilna jekk se nippruvaw nagħmluha across the Public Service kollu f’daqqa; one big bang approach.  Jien naħseb li jekk il-management mhux se jingħata r-responsabilità li jsib is-soluzzjonijiet fl-entitajiet tagħhom…  Bħalissa l-unika rakkmandazzjoni li nistgħu ngħidu lis-Sur Rapa u lill-management hija biex imorru for a fully manual system, jekk hemm bżonn xi ħadd litteralment joqgħod mal-bieb jimmarka meta daħlu n-nies, la ħadd ma jrid jippanċja!  Għax ir-realtà hi li ħadd ma jrid jitfa’ idu fil-magna u allura s-soluzzjoni hi li npoġġu persuna tikteb l-isem ta’ kull min ikun dieħel.  Xi tip ta’ soluzzjoni  teżisti, jiġifieri jew se niffaċilitaw il-ħajja għal kulħadd u mmorru for an automated system jew inkella jkollna nagħmlu more costly manual controls.  Però l-ispiża li ma nikkontrollawx hija għolja wisq biex niġġustifikaw li ma nagħmlu xejn għax ngħidu li għad trid tidħol is-sistema.  Żgur li dan mhuwiex tort tal-Awditur Ġenerali. 
ONOR. CHARLES MANGION:  Il-ftehim kollettiv jippermettih dan?  

THE CHAIR:  L-issue primarja tal-ftehim kollettiv hi li dan jikkontempla li għandha tidħol, imma hemm settur wieħed partikolari li qed jirrifjuta u allura qed iżomm lil kulħadd.  Jiena dejjem insistejt li anke ma’ dak is-settur nistgħu nsibu soluzzjoinijiet ta’ time recording li huwa raġunevoli u li forsi ma jinsultax daqshekk lill-konsulent li qed iġibu jdaħħal idu fil-palm reader, għalkemm fl-opinjoni tiegħi hi li l-Gvern imissu jgħid li mill-Prim Ministru ‘l isfel kulħadd irid idaħħal idu fil-palm reader u b’hekk ħadd ma jista’ jgħid le.  Nassigurak li l-Ministri qatt mhu se jkollhom problema li jkun hemm min jgħid li ħadmu ftit.  Jekk id-deċiżjoni ma titteħidx minn fuq s’isfel se nibqgħu sejrin hekk.  

ONOR. CHARLES MANGION:  Imma naħseb li biex timplimenta ċerti miżuri across the Public Service...  

THE CHAIR:  Għalhekk qed ngħid li għandha tiġi devolved lill-entitajiet biex isibu s-soluzzjoni għall-entità tagħhom.  Jekk kapaċi li minn għaxra nsibu erbgħa almenu nkunu daħħalna sistema f’erbgħa minnhom.  

IS-SUR CHARLES DEGUARA:  Il-kwestjoni tar-recording hija parti mill-problema; hemm ukoll l-awtorizzazzjoni, fejn hija neċessarja.  

THE CHAIR:  Se nidħlu wkoll fuq dik l-issue, però għalissa qegħdin nitkellmu fuq il-problema bażika għax jekk lanqas qed nirrekordja x’inhu tajjeb – jista’ jkun li qed nirrekordja d-doppju għax m’hemm l-ebda kontroll –  ma nistax nasal biex nagħmel evalwazzjoni ta’ x’inhu veru bżonn.  And that is my concern.  Jekk ikun hemm sistema li tirrekordja verament x’qed jiġri, il-management jista’ bis-serjetà jgħid li se jagħmel evalwazzjoni, imma sal-lum ma nafux jekk dak il-ħin huwiex veru jew jekk hux qed ikun hemm abbuż.  Hawn xi ħadd jista’ jserrħilna moħħna li mhux hekk?  Ir-rapport ma jagħtinix dak il-feeling.  

ONOR. CLAUDETTE BUTTIGIEG:  Skont ir-rapport only in one case was there an underpayment.  Naturalment dejjem skont is-sample li ħadtu.  

THE CHAIR:  Fir-realtà jista’ jkun hemm oħrajn.  Hemm bżonn li l-unions jifhmu li sistema li mhijiex korretta u li mhijiex qed taħdem tajjeb tista’ tfisser li anke l-ħaddiem ibati għax jista’ jkun li l-ħlas li huwa dovut lilu mhux qed jiġi maħdum tajjeb għax jista’ jkun li jkun ħadem overtime u għal xi raġuni ma ġiex irrekordjat.    

IS-SUR CHARLES DEGUARA:  Hawnhekk naqbel mas-Sur Rapa fejn qal li l-ħaddiema u l-unions ma jistgħux jibqgħu jaraw l-overtime bħala estensjoni tas-salarju, bħallieku huwa bi dritt.  Għax hawn din l-idea li l-overtime huwa parti mill-pakkett sħiħ.  L-overtime isir jekk ikun hemm bżonn, jiġifieri l-management għandu r-responsabilità jiċċekkja jekk ikunx bżonn jew le.  Aħna qatt m’għedna li jekk ikun hemm bżonn ta’ overtime, dan ma jsirx, imma jsir biss fejn ikun meħtieġ li jsir.  

THE CHAIR:  L-Onor. Buttigieg.  

ONOR. CLAUDETTE BUTTIGIEG:  Dwar dak li staqsa l-Onor. Mangion, fil-fatt ir-rapport jirriferi għal artiklu 8.4 tal-ftehim kollettiv u jgħid speċifikament minn fejn toħroġ u jissemmew ukoll union issues u affarijiet oħrajn. Waħda mill-ħafna rakkmandazzjonijiet li hawn fir-rapport hija li ċerti servizzi joħorġu mill-MCH which may release some of the professionals li hemm bżonn u allura minflok iżżid, tkun qed tnaqqas il-pazjenti u allura r-ratio ta’ kemm għandek pazjenti ma’ ħaddiema.  Naf li dan l-aħħar il-Ministru ħabbar il-biċċa xogħol tal-general practitioners vis-à-vis l-pazjenti fil-komunità, però xtaqt nistaqsi jekk hemmx xi pjan ieħor ta’ kif se jsir dan.  

IS-SUR JOSEPH RAPA:  Grazzi talli semmejt dan il-punt pertinenti.  Aktar kmieni semmejt tentattiv biex nippruvaw nirrikonsidraw, mhux inkissru, il-one-to-one supervision mechanism għax jiswa l-flus u jista’ jkun li klinikament mhux dejjem huwa mitlub.  Li qed issemmi inti, Onor. Buttigieg, huwa a second plank li qegħdin naħdmu fuqha.  Fil-fatt, fl-2014, b’ħafna xogħol u bil-koperazzjoni ta’ NGO partikolari, ingħalqet ward, jidhirli li kienet ward 8, u b’hekk għandna l-possibilità ta’ internal redeployment tal-istaff; jekk tnaqqas il-pazjenti imma ma tagħlaqx ward ma tiggwadanja xejn.  Il-pjan tal-management hu li aktar tard din is-sena tingħalaq ward oħra. Fil-fatt dwar dan qegħdin nikkoperaw ma’ Richmond Foundation u Suret il-Bniedem.  Qegħdin ukoll fil-proċess li nnaqqsu n-numru  ta’ pazjenti, però minkejja dan – ikun żgħir kemm ikun in-numru ta’ pazjenti fil-ward, aħna rridu nieħdu ħsiebhom – financially speaking, mhux clinically speaking, ma neħdux ir-reward għax ir-reward neħduh meta tingħalaq il-ward.  Next in line huwa ftehim, jew ma’ Richmond Foundation jew ma’ Suret il-Bniedem li għandu jsir iktar tard din is-sena fejn qegħdin nitkellmu fuq rilokazzjoni ta’ 24 pazjent li minħabba l-clinical assessment jitlob jew jissuġġerixxi li jekk joħorġu barra minn sptar ta’ kura psikjatrika akuta bħal MCH, ikun fl-interess tagħhom kif ukoll fl-interess ta’ deployment aktar effettiv tar-riżorsi umani fl-istess sptar.  

THE CHAIR:  Dwar il-concerns fuq il-proċess innifsu, x’tikkummentaw rigward il-fatt li hemm numru ta’ kontrolli nieqsa?  Pereżempju, m’hemmx rikonċiljazzjoni ta’ dokumenti tal-overtime sheets ma’ dak li qed jidħol fis-sistema, m’hemm ħadd li qed jiċċekkja fejn isiru r-rikonċiljazzjonijiet, l-issue ta’ prior requests u l-proċess li ma jibqax min jixtieq imma li jkun hemm proċess iktar formalizzat,  u l-issue li mhux ċar mil-liema ftehim joħorġu ċerti overtime rates li qed jiġu applikati.  X’passi ħadtu fuq dawn ir-rakkmandazzjonijiet iktar speċifiċi?  

IS-SUR JOSEPH RAPA:  Fuq livell teoretiku aċċettajnihom fl-intier tagħhom, jiġifieri m’għandna l-ebda issue mal-NAO.  Fil-konkret fuqhom individwalment diġà semmejt l-issue ta’ authorisation, custody, registration u anke l-internal redeployment tan-nies biex ikun hemm rotation tax-xogħlijiet.  Punt li qed ikun ta’ sfida huwa established or documented patient to handlers or carers ratio, fejn qegħdin nippruvaw naslu fi qbil mal-ħaddiema dwar x’inhu r-ratio ideali.  Intom bħali tifhmu li m’hemmx ratio li hu ddettat minn xi awtorità internazzjonali li ma teżistix, u allura unfortunately we have to play it by ear, jew nirrispettaw ċerti tradizzjonijiet kif ġew mgħoddija lilna.  Mhuwiex faċli li tibdel ir-ratios overnight – hawnhekk qegħdin noqorbu iktar lejn il-business process reengineering li semmejna qabel – però kultant tifhem ċerti concerns tal-ħaddiema.  Pereżempju, punt li qed iżommna milli nagħmlu iktar żvilupp f’din l-area –  ma nafx jekk iniex  qed niffoka żżejjed imma fil-każ iggwidawni – huwa li matul il-lejl ikollok nursing aide u persuna tassistih f’kull ward li ovvjament ikunu intitolati għall-break tagħhom.  Li ġara kien li nqala’ inċident waqt il-break u l-persuna li kienet qed tieħu ħsieb il-ward ma setgħetx tikkontrolla għax il-kollega tagħha kienet qiegħda bil-break.  Din ħolqot ċerta reżistenza mill-ħaddiema u allura qed ikollna rikjesta biex dan il-perjodu tal-break jitħallas bħala overtime. Jiġifieri xi kultant issib li kien hemm raġuni valida għalfejn inbidlet il-prassi.  F’dan il-każ kienet l-inabilità ta’ persuna waħda li tmexxi ward meta qam inċident bil-lejl waqt li l-kollega tagħha kienet qiegħda bil-break.  Għadna ma sibniex ratio internazzjonalment awtorevoli biżżejjed li jista’ jinxtarr minna, bħala management, u min-naħa tal-impjegati u r-rappreżentanti tagħhom, imma qiegħda fuq ir-radar screen tagħna.  

ONOR. CLAUDETTE BUTTIGIEG:  Jidher li l-ikbar diffikultà, iktar minn ħaġ’oħra hija li jinstabu n-nurses.  Naf li hemm il-mental health welfare officers, imma ma jistgħux jintużaw professjonijiet differenti li jkunu speċjalizzati wkoll?  Pereżempju, huwa tajjeb li qegħdin jintużaw l-allied professionals, u f’dawn is-sitwazzjonijiet jistgħu jissostitwixxu n-nurses meta mbagħad dawn in-nurses, speċjalment dawk li huma speċjalizzati fil-psikjatrija u dawk li għamlu degree ta’ speċjalizzazzjoni, ikunu jistgħu jiġu sostitwiti minn persuni oħrajn li xogħolhom jagħmluh b’mod responsabbli wkoll.  Kumbinazzjoni llum kelli risposta għal mistoqsija parlamentari li għamilt jien fejn intqal li n-numru ta’ welfare officers huwa żgħir ħafna pparagunat mal-bżonnijiet ta’ dan l-isptar.  

IS-SUR JOSEPH RAPA:  Aħna ma niskartawhomx dawn il-possibiltajiet.  Meta kont qed nitkellem fuq l-issue tal-overtime dan għamiltu biex nindirizza l-concern ta’ deployment effiċjenti iktar milli l-kwalità tal-kura klinika li tingħata għax jekk naqilgħu barra minn ward nursing aide u nissostitwixxuh b’persuna iktar speċjalizzata, probabbilment se jkun hemm benefiċċju kliniku imma ma nafx jekk inkunux eqreb lejn li nifhmu aħjar xi jkun l-iktar ratio idoneu ta’ carers ma’ pazjenti.  U biex nikkontrollaw l-overtime dawn huma l-arranġamenti li jenħtieġ li b’xi mod jiġu mibnija u shared, għax mhux il-każ, kif tapprezzaw intom, li jiġu ddettati ċentralment mill-management.  Is-settur huwa sensittiv għax qed nitkellmu fuq kura ta’ pazjenti, u jekk jista’ jkun aħna nippruvaw nevitaw at all cost li jkun hemm disruptions fil-kwalità u fil-kontenut tal-kura li tingħata lill-pazjenti u allura kif isir f’setturi oħrajn imma żgur iktar fis-settur tas-saħħa rridu nkunu ċerti li l-messaġġ tagħna qed jinxtara mill-ħaddiema u mir-rappreżentanti tagħhom.  Aħna ma skartajnihomx dawn l-issues, però m’iniex qed nara li jekk tissostitwixxi nursing aide b’persuna iktar speċjalizzata bilfors se nsolvu dawn il-problemi prattiċi ħafna dwar x’tagħmel waqt li ħaddiem qed jieħu l-break. 

ONOR. CLAUDETTE BUTTIGIEG:  Mhux bħala nursing aides kont qed ngħid imma  bħala nurses għax ir-rwol ta’ mental health welfare officer huwa dak, u jistgħu jkunu b’background ta’ social workers, ta’ speech language pathologists, ta’ occupational therapists, u oħrajn.  Jiġifieri l-importanti hu li jkunu speċjalizzaw fil-mental care.  Dan dejjem minħabba l-problema ta’ numru ta’ nurses li għandna.  

IS-SUR JOSEPH RAPA:  Jien m’iniex nursing manager, però ma fhimtx li nurse jista’ jiġi sostitwit faċilment minn allied professional.  Anke jekk l-allied professionals jistgħu jiġu sostitwiti faċilment, kif ma naħsibx li hu l-każ, għandna domanda għalihom fil-bqija tas-settur tas-saħħa fejn qed narawhom iktar idonei, pereżempju, fl-Isptar Mater Dei.  Ma naħsibx li hu daqshekk faċli li, pereżempju, speech language pathologist jissostitwixxi nurse.  

ONOR. CHARLES MANGION:  U xi ħadd irid jieħu deċiżjoni biex jiġi sostitut nurse.  

IS-SUR JOSEPH RAPA:  U ma nikkonsidrahiex bħala deċiżjoni amministrattiva.  

ONOR. CHARLES MANGION:  Il-hostels jew djar fil-komunità jaqgħu taħt MCH jew taħt xi settur ieħor?  

IS-SUR JOSEPH RAPA:  MCH jagħmel agreements ma’ NGO u jamministrah hu.  

ONOR. CHARLES MANGION:  Kemm hemm minn dawn it-tip ta’ arranġamenti u kemm-il pazjent hemm s’issa fil-komunità?  

IS-SUR JOSEPH RAPA:  Meta nagħlqu ward 16 ikollna ‘l fuq minn 80 pazjent f’dan it-tip ta’ ambjent.  

ONOR. CHARLES MANGION:  U din qed issibuha bħala miżura innovattiva biex il-pazjent ikun eqreb lejn il-komunità?  Jekk qed nifhem sew, l-amministrazzjoni tkun taħt l-istess nies, jiġifieri l-problema ta’ shortage of staff m’intix se ttejjibha għax ikun hemm nies oħra f’dawn iċ-ċentri għax xorta bl-istess staff se tibqa’ taħdem. Qed nifhem sew jien?  

IS-SUR JOSEPH RAPA:  Dawn l-agreements jitilqu minn punt kliniku fejn il-psikjatra jgħid li pazjenti partikolari jibbenefikaw iktar jekk joħorġu fil-komunità.  Dawn jiġu monitored, però joħorġu minn ambjent ta’ kura akuta psikjatrika kif inhu MCH u tiġi identifikata NGO li toffri dan l-ambjent idoneu ddettat mill-kliniku.  Ovvjament ladarba jinħoloq ftehim fuq din il-linja, mhuwiex daqshekk resource intensive biex jiġi monitored daqskemm hi f’ward f’MCH u f’dak is-sens, anke jekk il-proċess kollu jiġi kicked off minn konsiderazzjonijiet kliniċi, għandu l-intended or unintended spin-off ta’ benefiċċju pożittiv li jirrilaxxa ċerti nurses u carers u jibqgħu f’MCH.  Mhux l-istess handlers u carers se jakkumpanjaw lill-pazjenti li joħorġu minn MCH għax inkella minn punto di vista amministrattiv dan l-arranġament kliniku jkun newtrali, li mhuwiex għax jiġu rilaxxati l-ħaddiema u jibqgħu f’MCH.  

ONOR. CHARLES MANGION:  Jekk dan il-proċess huwa rakkmandabbli klinikament allura in the long term se jkollu dan l-effett pożittiv li jirrilaxxa lill-ħaddiema.  

Xtaqt immur ftit lura għall-kwestjoni tal-overtime.  L-approvazzjoni għall-overtime tinġieb qabel jew wara li jkun sar?  Il-problema hi li d-Dipartiment tas-Saħħa mhux bħal kwalunkwe dipartiment ieħor.  Naħseb li lkoll naqblu li f’dan is-settur partikolari wieħed ma jkunx jaf kif se jinqalgħu l-esiġenzi, u mhux dejjem ikunu l-istess.  Jekk qiegħed nagħmel assessment żbaljat, għiduli; ma niddejjaq xejn għax ma nifhimx f’dan is-settur.  Żgur li fih hemm element uman u ġieli jkollok bżonn talloka ċerti riżorsi immedjatament imbagħad iġġib l-approvazzjoni tagħhom wara.  Ikollok ħafna każi minn dawn?  

IS-SUR JOSEPH RAPA:  Jien personalment ninsisti li nkunu prevedibbli; nitilqu mill-envelope tal-Finanzi, u jekk jirriżulta li mhux se jkun adegwat...  Irrid ngħid li qed indawru l-vapur, mhux dik kienet il-prassi.  Qegħdin naħdmu ħafna biex nagħmlu din il-bidla fil-kultura ħalli ħadd ma jassumi li għandna flus li m’għandniex.  Hija issue li trid issostniha, tagħmilha ċara li qed tisma’, però tagħmilha ċara li għandek il-veduta.  U aħna nitkellmu mal-entitajiet fuq bażi regolari.  Nagħmilha ċara li jien ma nistax nieħu for granted affarijiet li xi ħadd iddeċidihom fl-assenza tiegħi għax kellu raġunijiet kliniċi, però filwaqt li wieħed jifhem li huwa proċess kulturali għax you are interacting man-nies fuq livell ta’ management tal-entità, qed inkun ċar li jridu jipprogrammaw l-overtime requirements jekk ikun il-każ and we play it by the month or by the quarter però l-prevedibilità hija xi ħaġa li qed ninsisti fuqha anke għall-benefiċċju tar-relazzjoni b’saħħitha u approprijata li għandna jkollna mal-Ministeru għall-Finanzi.  

IS-SUR CHARLES DEGUARA:  Mr Chairman, nixtieq nerġa’ ngħid li kull entità għandha d-demands u l-bżonnijiet tagħha.  Jien ġibt l-eżempju tal-Faċilità Korrettiva ta’ Kordin u ta’ MCH, fejn hemm issues ta’ sigurtà u issues oħrajn.  Jien ma rridx ninftiehem ħażin li l-Uffiċċju tagħna qed jidħol fil-quantum tal-overtime għax mhux il-każ.  Aħna m’aħniex qed ngħidu li għandu jkun hemm “X” amount of hours f’overtime.  At the end of the day aħna għandna fiduċja fil-professjonisti, u din hija issue ta’ professjonisti u l-quantum jiġi stabbilit mill-professjonisti u min-nies kompetenti.  L-issues li għandna aħna huma fuq il-pagament għax mhuwiex importanti biss l-ammont ta’ overtime li jsir, imma anke kif isir il-pagament.  Ma jistax ikun li bniedem suppost jieħu “X” amount għall-overtime tiegħu mbagħad insibu li jieħu “X minus” or “X plus”, ġeneralment ikun “X plus”.  Sfortunatament id-diskussjoni waqgħet fuq il-quantum u aħna m’aħniex prużuntużi biex ngħidu kemm għandu jkun il-quantum, dak irid jiddeċidih b’mod responsabbli min qiegħed imexxi.  Li għedna aħna huwa li f’ċerti każi lanqas hemm kjarezza ta’ kemm bniedem huwa intitolat għalih.  

IS-SUR JOSEPH RAPA:  Jien nirrikonoxxi li dak huwa żball, u kif irrispondejt fuq livell ġeneriku għall-mistoqsija taċ-Chair we took it on board, naqblu mal-assessment u l-parir li tawna l-NAO u allura huwa deliverable.  Nistenna li MCH jaċċertaw ruħhom li r-rati li biha qegħdin iħallsu huma dawk li joħorġu mis-sectoral agreement rispettiv u li jagħmluha within a specific timeframe.  And we went public with the timeframe.  

THE CHAIR:  Naħseb li l-ikbar issue hi li m’hemmx independent checks u fhimt li se tidħol l-istruttura.  Mill-proċess kollu, naħseb li għall-Kumitat din hija l-iktar ħaġa importanti għax jekk ikollok il-persuni li qed jagħmlu l-verifika indipendenti, dan iġiegħel bilfors lil min qed jivverifika to come in place.  It’s one thing li awditur jagħmel audit  kultant żmien, and it’s another thing meta għandek unit li ma’ kull payroll qed jagħmel numru ta’ checks biex jara li fil-fatt qed tinħadem tajjeb qabel titħallas.  

Sur Rapa, tista’ tgħidilna meta nistgħu ngħidu li se naraw din il-unit, li fhimt li hija waħda miż-żewġ pilastri, tiffunzjona?    

IS-SUR JOSEPH RAPA:  Il-unit twaqqfet u m’għamilniex reklutaġġ addizzjonali, we scraped the internal barrel u sibna n-nies.  Formalment hija mistennija tibda topera fuq authorisation, custody and recording sal-aħħar ta’ din is-sena.  Fir-realtà diġà qiegħda taħdem, però m’iniex daqshekk konvint li r-riżutlati huma dawk li konna qegħdin nixtiequ, żgur li se jkun hemm teething problems għax din hija issue li ilha magħna ftit ġimgħat allura altru milli rrid noqgħod attent biex ma nkunux bullish fil-commitments li nagħmlu.  Għalkemm qed ngħid li bdiet taħdem, it’s manned and we can attach names to faces, nistenna li jkolli iktar kunfidenza fl-eżitu tagħha sal-aħħar ta’ din is-sena.  Is-superviżjoni se nagħmluha biex nevitaw reklutaġġ addizzjonali u li jkollna layer fuq layer tant li tibda tistaqsi min qed jagħmel superviżjoni lil min.  Se nagħmluha through rotation of duties bl-HR complements li hemm f’MCH, m’iniex qed nara li nirreklutaw, però m’iniex qed nara li kreazzjoni ta’ saff ieħor jista’ jgħin.  Jekk jien kont imdorri niġbor, pereżempju, il-kuntratt tal-cleaners u nħallas lill-kuntrattur waħdi u ħadd ma jkun jaf x’jien nagħmel, issa se jkolli, wara numru ta’ xhur, naqleb ir-rwol tiegħi mal-accounts clerk ta’ biswiti biex nagħmlu rotation of duties.  Dak fih innifsu jista’ jservi biex jissaħħaħ ir-rwol superviżorju indipendenti għax issa mhux se nkun jien inħawwad u nkewwes f’tiegħi stess dejjem, imma wara ftit xhur inkun irrid nagħti l-kotba lil ħaddieħor.  

IS-SUR CHARLES DEGUARA:  Biex inkun fair mas-Segretarju Permanenti, ċerti issues huma beyond him imma naħseb li b’goodwill jistgħu jissolvew.  In-nies tagħna sabu li tant hemm ftehimiet li lanqas nagħti tort lin-nies tal-accounts li lanqas ikunu jafu x’rati se jħallsu għax waħda mill-issues hija –  it is beyond them imma jekk ikun hemm goodwill min-naħa tal-Gvern u min-naħa tal-unions jista’ jsir xi tip ta’ ftehim kollettiv li l-kundizzjonijiet ikunu iktar ċari –...  Ħafna drabi sibna li kważi kull kategorja għandha…  

THE CHAIR:  Sfortunatament, għandna l-ftehim kollettiv tal-Gvern imbagħad għandna struttura ta’ sectoral agreements li dejjem qegħdin jiżdiedu; mhux il-management joħloq is-sectoral agreements imma huma l-unions li jitolbuhom u ħafna drabi, għalkemm naf li l-Gvern bħala policy jipprova jillimita kemm jinfetħu sectoral agreements ġodda, mhuwiex daqshekk f’kontroll assolut tal-management għax jekk union tibqa’ tinsisti u tibda tagħmillek l-azzjonijiet ma jkollokx alternattiva oħra ħlief li tibda tiddiskuti. Jiġifieri jien napprezza li hemm dik l-issue, imma r-rati fil-ftehimiet hemm qegħdin.  Jista’ jkolli elf ftehim, imma jekk ikolli sistema elettronika li ddaħħal ir-rata li hemm fil-ftehim, u jkun hemm xi ħadd jivverifika li dik hija r-rata li hemm f’dak il-ftehim, l-overtime jew l-allowance li titħallas toħroġ korretta.  Il-problema hija jekk ħadd mhu qed jivverifikaha jew ħadd mhu qed jagħmel updating.  Għax kif jgħidu, garbage in, garbage out.  Mhijiex issue li ma nagħmlux iktar ftehimiet ħalli ma jkollniex iktar kumplikazzjonijiet; hija xewqa sabiħa li ma naħsibx li hija fattibbli.  Huwa fattibbli żgur li xi ħadd jivverifika li r-rati li hemm fis-sistema huma tajbin.  Fir-rapport tissemma, pereżempju, il-klassi tal-careworkers’ allowance li ma toħroġ minn imkien però fis-sistema hemm l-allowance u qed titħallas.  Dak lili jinkwetani għax nibda nistaqsi x’qed jiġri u min qed jimmoniterja s-sistema.  Kif daħlet allowance u m’hemm l-ebda bażi ta’ ftehim minn fejn toħroġ din l-allowance?  

IS-SUR JOSEPH RAPA:  Jien infurmat li tal-careworkers kien każ speċifiku ħafna għax mid-dehra kien hemm rethinking tal-ftehim li jirrigwardahom.  Naħseb li dawn kienu qed jitħallsu kif suppost però it transpired li dak kien il-każ sussegwentement tal-audit.  Il-ġudizzju li l-careworkers kienu qegħdin jitħallsu mhux skont ir-remit partikolari kien ibbażat fuq in-notion li hemm xi ftehim tal-2007 li kien jirrigwarda klassi differenti ta’ ħaddiema però it so happened li dawk li qed jitħallsu fuq bażi ta’ other legal framework li kien ftehim separat tal-2008.  

THE CHAIR:  X’tip ta’ sistema elettronika tużaw biex taħdmu l-pagi?  

IS-SUR JOSEPH RAPA:  Manwali.

THE CHAIR:  Jiġifieri xi tip ta’ spreadsheets?  

IS-SUR JOSEPH RAPA:  Iva.  

THE CHAIR:  B’kemm ħaddiema?  

IS-SUR JOSEPH RAPA:  Ħafna.  L-uniku input fejn jidħol IT huwa tad-Dakar.  

THE CHAIR:  Biex toħroġ il-payslips.  

IS-SUR EDGAR BORG:  Għax meta m’għandekx electronic recording link tliet kwarti mis-sistema tiġi manwali.  

THE CHAIR:  Jiġifieri jaħdmu l-overtime u kollox fuq spreadsheet.  Imma hekk għandek il-problema li d-data ma tistax taħlef li ma nbidlitx minn meta ġiet inputted għax m’għandekx il-control features li għandek f’sistema li tista’ tagħmel tracking ta’ x’qed jiġri. 

IS-SUR JOSEPH RAPA:  Il-problema hija aktar akuta fl-Isptar Mater Dei.  

THE CHAIR:  Nassumi.  

IS-SUR JOSEPH RAPA: Għax hemmhekk hemm ma nafx kemm-il elf roster.  

THE CHAIR:  Jien nistaqsi lir-rappreżentant tal-Uffiċċju tal-Prim Ministru preżenti dwar is-sistema tal-payroll li qed jagħmlu.  Din is-sistema se tkun tali li tieħu ħsieb il-kumplessitajiet ta’ kull entità, jew aktar ikun jagħmel sens li l-entità tiġi devoluta u ssib is-sistema li hija adattata għaliha?  Jien ma naħsibx li sistema ta’ recording ta’ time ta’ sptar hija neċessarjament tajba għad-Dipartiment tal-Finanzi u tal-Uffiċċju tal-Prim Ministru fejn l-affarijiet huma iktar sempliċi.  

IS-SUR ALEXANDER MAGRO:  Is-sistema hija iktar ikkumplikata għax hemm ħafna ftehimiet kollettivi u waħda tillinkja mal-oħra.  Kif għedt qabel, id-deċiżjoni finali għadha ma tteħditx. Hija d-deċiżjoni tal-Gvern jekk jaqbadx u jeħodha b’mod konsolidat jew le.  

IS-SUR EDGAR BORG (Chief Finance and Administrative Officer fil-Ministeru għas-Saħħa):  Jien ngħid li m’hemmx software li jista’ jieħu ħsieb ir-rosters li jeżistu fl-Isptar Mater Dei.  

THE CHAIR:  Probabbilment irid jiġi miktub.  

IS-SUR EDGAR BORG:  Trid tagħmel xi ħaġa customised li hija highly complex.  

THE CHAIR:  Għalhekk qed ngħidu li la l-Gvern irid jixtri sistema li se tapplika għal kulħadd, imbagħad naraw li għal “dak” id-dipartiment, jew għal “dik” l-entità rridu niddisinjaw waħda speċifika...  Allura we might as well ma nibqgħux noħolmu li se nsibu nixtru din ir-Rolls Royce li ma teżistix!  

IS-SUR NOEL CAMILLERI (Deputat Awditur Ġenerali):  Sa fejn naf jien il-Gvern diġà għandu sistema corporate li qed tiġi wżata.  

IS-SUR ALEXANDER MAGRO:  Dik hija d-Dakar, imma l-punt imqajjem huwa li tidħol l-automated system minflok l-attendance sheet.  

IS-SUR NOEL CAMILLERI:  Imma hawnhekk qegħdin nitkellmu fuq rati differenti tas-sectoral agreements.  

IS-SUR ALEXANDER MAGRO:  Il-punt li qed jitqajjem huwa jekk għandhiex tidħol l-automated system.  

THE CHAIR:  Noqogħdu attenti għax meta nitkellmu fuq automated għandna l-physical or electronic recording, the computation of the payroll li jfisser kemm se nħallas kull individwu, u the actual payment.  Id-Dakar qed tagħmel the actual payment, l-ispreadsheets qed jagħmlu l-calculations ta’ xi nħallsu u l-punch card jew l-attendance sheet huma the physical recording.  Il-problema li għandhom il-unions hija l-physical recording of the first instance.  Jien qatt ma rajthom jopponu li jkollna sistema suret in-nies li toħorġilna l-kalkolu ta’ kemm individwu jidħol xogħol u li jiena jkolli checks and balances.  Jekk għandi sistema elettronika kkontrollata li tagħmel tracking ta’ min qed jagħmel l-inputting, allura għandi xi ħadd li qed jagħmel inputting fis-sistema biex jinħadmu, is-sistema għandha r-rati elettronikament imdaħħlin li ma jista’ jbiddilhom ħadd sakemm ma jkollux l-administration rights, u allura dan jagħtini livell ta’ konfort li ladarba daħlet id-data tajba u ġiet ivverifikata, il-kalkolu ta’ x’se jieħu s-Sur Joe Rapa bħala paga d-dar inħadmet tajjeb, irrispettivament minn jekk ippanċjax jew iffirma jew uża xi sistema oħra.  M’aħniex se nsibu soluzzjoni waħda għal kulħadd, u sadanittant għandna problemi kbar.  Jekk għandna problemi f’MCH li għandhom payroll cost ta’ €20 miljun, allura x’għandhom l-Isptar Mater Dei fejn il-payroll cost, jekk mhux €60 miljun, huwa żgur €40 miljun?  X’qed nistennew?  Żgur mhijiex sitwazzjoni li nibqgħu ngħidu li nibqgħu nistennew sakemm indaħħlu s-sistema mill-bidu sal-aħħar.  Mhijiex se tidħol is-sistema mill-bidu sal-aħħar jekk il-Gvern ma jridx jiġġieled xi ġlieda mal-unions fuq it-time recording system.  Mela ejjew naħdmu fuq il-payroll calculation system biex ngħidu li għandna checks and balances tal-physical recording, issa jekk ikunx xi ħadd mal-bieb jirrekordja kull min dieħel u ħiereġ hija soluzzjoni li jsibha l-management at the work place, imma almenu jkollna the actual electronic system li taħdem u mhux nibqgħu bl-ispreadsheets.  Sinjuri, qegħdin fl-2016!  L-ispreadsheets huma sbieħ imma ma naħsibx li llum huwa idoneu li nibqgħu naħdmu pagi ta’ 2,000 ruħ fuq l-ispreadsheets!  Sur Magro, jekk jogħġbok, għaddi l-messaġġ ta’ dan il-Kumitat lis-Segretarju Permanenti Ewlieni għax inkella l-Kumitat ikollu jagħmel sessjoni fuq din biss miegħu biex insibu soluzzjoni tagħha għax ma nistgħux nibqgħu fl-arja għaddejjin hekk.  Nikkontendi li it is very difficult to expect management at that level, b’kollox jinħadem manwalment, jiġi b’xi assurance mill-Awditur li jgħidilna kollox huwa tajjeb.  Impossibbli! Lanqas jista’ jkun.  Is-sistema manwali hija prone to a lot of errors.  

IS-SUR ALEXANDER MAGRO:  Kif qal is-Sur Camilleri, is-sistema finali hija elettronika.  

THE CHAIR:  Li hija d-Dakar.  Imma l-calculation tal-payroll mill-ispreadsheets qed toħroġ.  Fid-Dakar jiddaħħal l-ammont.  

IS-SUR ALEXANDER MAGRO:  Imma toħroġ abbażi tal-attendenza li qed jiffirmaw, jiġifieri ċ-checks and balances suppost isiru.  

THE CHAIR:  Le, għax l-attendenza qed tidħol fi spreadsheet, l-ispreadsheet taħdem bil-formulae u toħroġ il-paga u l-paga tiddaħħal fid-Dakar.  Jiġifieri ara x’xogħol doppju qed nieħdu kull darba.  Mhux aħjar dawk in-nies, minflok qed idaħħlu kollox fi spreadsheet, l-informazzjoni qed tidħol f’sistema li mbagħad awtomatikament titfa’ fid-Dakar?  Xejn xejn dak il-ħin li llum qed jinħela biex isir l-inputting mill-ispreadsheet għad-Dakar jintuża biex jiġi ċċekkjat li d-data li daħlu in the first payroll system daħluha tajjeb.  Mhux inħaddmu iktar nies! Almenu nibdew minn hemm.  

Hawn xi ħadd li għandu aktar mistoqsijiet oħra forsi niċċaqilqu mill-issue tal-overtime u t-time recording?  Ma jidhirx li hawn għalhekk nistgħu ngħaddu għall-issue fejn issemma li kien hemm żewġ policies li għadhom ma ġewx iddisinjati li huma dwar it-TOIL u l-overtime.  Dawn illum ġew iddisinjati?  Għandna policy formali ta’ kif japplikaw għall-overtime jew għat-TOIL?  Veru li fejn jirrigwarda t-TOIL kontu qegħdin tgħidu li jista’ jkun li se tbiddlu l-metodu u tgħidu li jrid jiġi kkunsmat sa ċertu żmien, imma fformulajnihom il-policies?  

IS-SUR JOSEPH RAPA:  Il-policy tat-TOIL hija fformulizzata internament, għadna ma rajnihiex taħdem fuq numru konsiderevoli twil però l-committment biex tintuża naħseb li huwa importanti biex ikun hemm dixxiplina interna fuq il-management.  Rigward l-overtime naħseb li l-punt kruċjali se jkun min se jiddetermina x’inhu overtime neċessarju jew le għax dik mhijiex proċedurali imma hija eqreb lejn business process reengineering, però almenu jrid ikollna u se jkollna reassurance aħjar li qed ikun hemm awtorizzazzjoni minn qabel, li qed ikun hemm body fejn niddepożitaw l-awtorizzazzjonijiet u li qed ikun hemm sigurtà biex naċċertaw ruħna li dak li ġie awtorizzat qed jiġi mħallas, u mhux qed jiġi mħallas iktar jew inqas.  

Il-mistoqsija dwar x’inhu l-ammont strettament neċessarju ta’ overtime naħseb li hija aktar ikkumplikata, għadha tagħti teething problems u ma naħsibx li għandna l-bakketta maġika biex inkunu ċerti li assolutament “X” number of patients qegħdin jieħdu the minimal amount of supervision neċessarja.  Qed nippruvaw nieħdu konfort mir-ratios fuq letteratura internazzjonali, però mhuwiex faċli għax imbagħad jibdew deħlin kumplessitajiet fuq degree of dependence tal-pazjenti ġo istituzzjoni ta’ kura psikjatrika bħalma huwa MCH.  Nifhem li dawn il-problemi prattiċi huma frustranti għal wieħed li jrid a neat seamless solution però qegħdin hemmhekk u sfortunatament ma nistax nippretendi li solvejnihom.  Għalhekk huwa importanti li nippersistu biex il-proċedurali jkun in place ħalli almenu nkunu nafu li qed inħallsu għal dak li ntalab minn qabel u m’aħniex qed inħallsu għal dak li diġà nħadem.  

ONOR. CLAUDETTE BUTTIGIEG:  Xtaqt nistaqsi kif m’hawnx preżenti ċ-Chief Executive Officer ta’ MCH.  Kieku kien hawn naħseb li kien ikun jista’ jgħinna biex naraw anke l-punto di vista tiegħu wkoll.  

THE CHAIR:  Suppost, proċeduralment il-kap tal-entità li nkunu qegħdin niddiskutu jkun qiegħed preżenti.  

IS-SUR JOSEPH RAPA:  Niskuża ruħi imma ħassejt li biex ikun manageable għalija, nassimila l-punti.  Dan wara li saru laqgħat intensivi mal-entitajiet.  

THE CHAIR:  M’għandix dubju li ġejt ippreparatissimu, però kif diġà għedt, il-kap tal-entità jrid ikun preżenti għax jista’ jkun hemm mistoqsijiet li jridu jiġu direzzjonati lilu.  

IS-SUR JOSEPH RAPA:  Point taken.  

THE CHAIR:   Nirringrazzjak, Sur Rapa, tar-risposti tiegħek u nirringrazzja wkoll lill-Awditur u lit-team tiegħu u lir-rappreżentant tal-Uffiċċju tal-Prim Ministru li llum baqbaqnih ftit.  

Fit-8:07p.m. iċ-Chairman aġġorna l-Kumitat għal nhar it-Tnejn, 30 ta’ Mejju, 2016. 

